
केन्द्रीय अनुसन्धान ब्यूरो महाराजगंज काठमाडौं
“दण्डहिनता विरुद्ध CIB को अभियान”
बिषय:- प्रेस विज्ञप्ती
“भ्राष्ट्राचार मुद्दामा फरार प्रतिवादी पक्राउ”
अनुसन्धान अधिकृत डिल्लीरमण आचार्यको प्रतिवेदनले वादी नेपाल सरकार प्रतिवादी शम्भु भारती समेत भएको भ्रष्ट्राचार मुद्दामा सम्मानित सर्वोच्च अदालतको मिति २०७४।१।१७ गतेको फैसलाले International House २२३ Regents Streets London W१B२८D स्थित Assured Risks Limited, London को तत्कालीन स्थानीय प्रतिनिधि जोगी भारतीको नाति, पदम भारतीको छोरा डडेल्धुरा जिल्ला रूपाल गा.वि.स. वडा नं. ४ स्थायी घर भई साविक ललितपुर जिल्ला साविक सैंबु गा.वि.स. वडा नं. ८ (हाल ललितपुर म.न.पा. वडा नं. १८) बस्ने भगवती ट्रेडर्सका प्रो. शम्भु भारतीलाई एक वर्ष कैद तथा बिगोको आधा रू. १४,२०,०८,००३/०३ (चौध करोड बीस लाख आठ हजार तीन रूपैयाँ तीन पैसा) जरिवाना गरी हुने ठहर भएको र उल्लेखित सजाय वेरुजु रही फरार रहेका निज प्रतिवादीलाई यस कार्यालयबाट खटिएको टोलीले मिति २०७६/०५/१३ गते भैसेपाटी, ललितपुरबाट  पक्राउ गरी फैसला कार्यान्वयनको लागि काठमाडौं जिल्ला अदालतमा पेश गरेको छ।
अदालतले निज प्रतिवादी शम्भु भारतीको हकमा ठहर गरेका कुराहरु:- 
1) मुख्य आपूर्तिकर्ता Assured Risk Company Londonको तर्फबाट स्थानीय प्रतिनिधि भई सुडानको डार्फरमा खटिने नेपाल प्रहरीको FPU को लागि आवश्यक बन्दोबस्तीको सामान खरिद गर्न नेपाल प्रहरीसँग ७ सेप्टेम्बर २००७ मा सम्झौता गरेको र सो सम्झौता गर्नु अगाडि निजले मुख्य कम्पनीको तर्फबाट सामानको Specification मा मूल्यसमेत खुलाई कोटेशन पेस गर्नुपर्नेमा तत्कालीन नेपाल प्रहरीका प्रहरी महानिरीक्षक ओमविक्रम राणाको निर्देशनमा स्पेसिफिकेशन र क्याटलगबिना नै सामानको दररेट बनाउन लगाएको; गृह मन्त्रालयबाट पठाइएका ३४ वटा सम्भाव्य कम्पनीलाई प्रतिस्पर्धामा आउन नै नदिई जम्मा ३ वटा सूचीकृत फर्मको छनौट गरी यिनै प्रतिवादीका नाताका मानिस संलग्न रहेका अन्य दुईवटा फर्मसँग मिलेमतो गरी दरभाउपत्र पेस गर्न पत्राचार गरेको र अन्ततः आफैं एजेण्ट भएको Assured Risk Company लाई ठेक्‍का पारेपछि ISO Standard को APC को सट्टामा शुरूदेखि नै सोचविचार गरी कोटेशनमा मूल सम्झौताको विपरीतका सर्तहरू थपी ८ थान पुराना र काम नलाग्ने APC सप्लाई गराएको। 
2) कोटेशनको सर्त नं.१० मा भुक्तानी प्रणाली सुरूमा ४० प्रतिशत र सामान डेलिभरी भएपछि ६० प्रतिशत भुक्तानी दिने सर्त उल्लेख गरेकोमा पछि ती सर्तविपरीत भुक्तानी तालिका तयार भई प्रतिवादी Assured Risk Company को नाममा भुक्तानी गराएको। 
3) २७ सेप्टेम्बर २००७ को करारमा उल्लेख भएको ISO Standard का सामान हुनुपर्ने प्रावधानहरूलाई मिति २००७।१०।१७ मा L/C संशोधन गरी हटाएको र सामानको इन्सपेक्सन गर्ने र युएनको इन्सपेक्सनपछि भुक्तानी दिने कुराको पालन नगरी सामान डेलिभरी र इन्सपेक्सन नै नगरी भुक्तानी लिएको।
4) APC  मा १२.५ एम.एम. को हतियार मात्र प्रयोग गर्नुपर्ने मापदण्ड रहेकोमा आपूर्ति भएका APC मा १४.५/७.६२ एम.एम. को हतियार जडान गर्ने Mount रहेको, सञ्‍चार साधन पनि नजोडिएको र वातानुकूलन उपकरण (A/C) पनि नरहेको भन्‍ने निरीक्षण टोलीबाट खुल्न आएको। 
5) यी प्रतिवादीले प्रहरी प्रधान कार्यालयबाट रू.३,१०,३७,३३०।७२ बुझी लिएको देखिन्छ । तर सो रकम मूल कम्पनीलाई वैध माध्यमको रूपमा प्रचलित बैङ्‍किङ प्रणालीमार्फत पठाएको नदेखिएको।
6) यसरी यी प्रतिवादीले APC र सोको स्पेयर पार्टस खरिद गर्दा तथा ढुवानी गर्दा खर्च भएको नेपाल प्रहरी कल्याण कोषको रकम सो सामानहरू कमसल भएको कारण UN बाट रकम सोधभर्ना हुन नसकी आफू र निजको मूल कम्पनीलाई गैरकानूनी लाभ र नेपाल प्रहरीलाई गैरकानूनी हानि नोक्सानी पुर्‍याउने गरी कार्य गर्नुको साथै सो कार्यको लागि मतियारको समेत भूमिका निर्वाह गरेको देखिन आएको हुँदा पुनरावेदक प्रतिवादी शम्भु भारतीलाई भ्रष्टाचार निवारण ऐन, २०५९ को दफा ८(४) र २२ बमोजिमको कसुरमा एक वर्ष कैद तथा बिगोको आधा रू.१४,२०,०८,००३/०३ (चौध करोड बीस लाख आठ हजार तीन रूपैयाँ तीन पैसा) जरिवाना गरी त्यति नै बिगो प्रहरी कल्याण कोषले निजबाट भराई लिन पाउने ठहर्‍याएको विशेष अदालतको फैसला सर्वोच्च अदालतले सदर गरेको।
पक्राउ प्रतिबादी:-  
1. नाम:- शम्भु भारती
उमेर: ४९ बर्ष 
ठेगाना:- जिल्ला ललितपुर ललितपुर म.न.पा. वडा नं. १८
मुद्दा:- भ्रष्ट्राचार
कैद:- १ बर्ष 
जरिवाना:- रू.१४,२०,०८,००३/०३
पक्राउ मिति:- २०७६/०५/१३
पक्राउ स्थान:- भैसेपाटी, ललितपुर
प्रकासित मिति:- २०७६/०५/१३ गते ।

